
Dinka | Thuɔŋjäŋ

Yïn raan rɛ̈ɛ̈r baai,
 
Ɣok gät athöör bï ɣok yïn cɔk tɔ̈u ke yï ŋic kä loi röt baŋë amärat/ɣööt dït bär nhïïm cï keek yïk në Akutnhom de Homes Victoria ku jɔl ya ajuiɛɛr de beerpiny ë yïŋ de amärat/ɣööt bär nhïïm. Kuer bɔ̈ tueeŋ atɔ̈u ke loi rɔt në yemɛɛn agoku bɛ̈i juëc ku bɛ̈i pieth yïk tënë kɔc rɛ̈ɛ̈r ëmɛɛn ku kɔc bï rëër në akölciëën në Flemington ku North Melbourne. 

Kënë ee buku kɔc bɛɛr lɛ̈k lɔn adɛ̈ ke ka yuku ŋɔ̈ɔ̈th ke wɔ bï bɛ̈i kedhie jɔt yiic në pɛi nïn 
30 Pen Dhoŋuan de ruɔ̈ɔ̈n ë 2025 yic, agoku beerpiny de yïk puɔ̈l bï rɔt jɔɔk, mɛn bï bɛ̈i juëc ku bɛ̈i pieth yïk tënë kɔc rɛ̈ɛ̈r thïn kɔɔr bïk bɛɛr lɔ dhuk thïn ku jɔl ya kɔc yam bï rëër thïn. 

Kuɔɔny në kuɛɛrkuun bï bɛ̈n  
Jɔ̈t/jäl baai tënë kɔc rɛ̈ɛ̈r në 12 Holland Court ku 120 Racecourse Road, Flemington ku 
33 Alfred Street, North Melbourne aŋïc lɔtueŋ apieth. Ciin de 70% në buɔtic de kɔc aacï lɔ 
në bɛ̈i yam yiic, ku ciin de 20% në buɔɔtic atɔ̈u në ajuiɛɛr bï kek jɔt/jäl baai në yemɛɛn. 

Ëmɛɛn acï ya thaar bï ɣok jɔ̈t\jäldu baai cɔk loi rɔt: 
· Na kɔɔr/wïc baai në yemɛɛn, ke them ba jam kenë ɣook në tɛ̈n bï yïn wɛ̈tdun de akär thöl ë täk ku ba ruk në kööl bï yïn jɔt/jäl baai.  
· Na yïn ŋoot ke yï këc athöörduɔ̈ɔ̈n de baai thöl ë thiäŋ, ke ɣok bï jam kenë yïn 
në tɛ̈n bï ɣok athöör de baai tuɔɔc cï tɛ̈n tɔ̈u yen në wëlkun ke juur de baai yic. Ɣok bï yïn gäm ɣöt në thaa cïï mec yic cï tɛ̈n tɔ̈u yen thïn në wël cukku keek yök yiic, ëkënë athiëëc ɣok yïn ba ɣook lɛ̈k gɛɛr de kä lëu bï keek waar lëu ba keek kɔɔr.  
· Na yïn ca yök në ɣööt piɛth cï keek ŋiɛ̈c gäm yïn, ku yïn ŋoot ke këc baai kɔn gam, ke ɣok bï ŋoot ke ɣok jam kenë yïn ku buku yïn ya kuɔny, agut cï bï naŋ paan buku ya cɔk tɔ̈u tënë yïn të cenë thaar de jöt/jäl baai bɛ̈n.  
· Na yïn akëc yök në ɣön tɔ̈u në yemɛɛn ba nhiaar ke yï ŋoot ke yï jam wenë ɣook, ɣok ŋoot ke ɣok guik paan wën bï piath kenë yïn. Ɣok bï jam kenë yïn në tɛ̈n bï ɣok kuɛɛr ke ba keek lɔc juak yiic në wɛ̈t lëu benë yekënë ɣook ya kuɔny buk yïn guiɛ̈k baai në kaam thiin koor yic.  
· Na ɣok acï yïn gäm paan cuku juuric tënë raan nɔŋ nhom baai, ke ka buk ya mac në ɣok ke ye paan de juɔ̈ɔ̈r ëbën. Në ɣän kɔ̈k yiic, ke juɔɔr abï ya looi tëwën këc ɣok paan nɔwic käkuun kɔɔr keek lëu në yök thïn. Yïn bï ŋoot ke yï yök kuɔɔny thöŋ tënë akutnhom de ɣööt tɔ̈u piɔmdun ku ŋoot ke yï muk lööŋ ku muthuɔ̈lïya thöŋ kenë kä yïn keek thïn në yemɛɛn. Na cï juurda tënë raan nɔŋ paande thok thök, ke ɣok bï yïn guiɛ̈k paan wën bï rɔ̈ŋ kenë yïn.  
 
Muk në yïnhom lɔn adɛ̈ ke akutnhomdan de jɔ̈t ë bɛ̈i atɔ̈u ëtënë bï yïn kony në thɛɛr kedhiɛ yiic.  
· Ɣok bï yök kenë yïn: Yïn lëu ba raan ë paandu, mäthdu ka raan ë kuɔɔny cï gɔ̈t rin në löŋic ya bɛ̈i tënë gɛɛr de amatdun loi kenë ɣook. Ɣok lëu ëya buk athook/raan bï wël waariic juiɛ̈ɛ̈r yïn.  
· Ɣok bï yïn kuɔny ba jɔt/jäl baai: Ɣok bï kɔc ye bɛ̈i jɔt yiic juiɛ̈ɛ̈r yïn, buk yïn gäm kä yenëke käkuɔ̈ɔ̈n ɣööt tääu thïn, buk jam kenë yïn në wɛ̈t de kuɛɛr ke rëk, cï mɛn de telepun, internet ku kuɛɛr ke mail ku buku wëu ke jöt de baai ya tääupiny. 
· Dhuk ciëën: Të cenë beerpiny de yïk thök në luɔi, ke ɣok bï jam kenë yïn në wɛ̈t de dhuk ciëën. Yïn nɔŋ nhom löŋ/yic ba lɔ dhuk paandun ëtɔ̈u yïn thïn wënthɛɛr cï tɛ̈n tɔ̈u yen në käkuun ke tiɛ̈m yiic, kä kɔɔr keek yiic ku jɔl ya piath de paan yam tënë yïn.

Ɣok ye yïn wɛɛi piɔ̈u ba jam kenë Bɛ̈nydun muk ajuiɛɛr de jöt/jäl baai në wɛ̈t de paan kɔɔr ku ɣän tɔ̈u kek thïn kedhie lëu bïk röŋ kenë kɔc ke paanduɔ̈n. 
  
Bɛ̈ny ŋäär ajuiɛɛr de jɔ̈t/jäl baai tënë Akutnhom de Homes Victoria 
relocationsteam@homes.vic.gov.au 

 
Yïn ca thɔ̈n muɔ̈ɔ̈th, 
Bɛ̈ny ŋäär ajuiɛɛr de jɔ̈t/jäl baai tënë Akutnhom de Homes Victoria 

